
Lakso

Oni forigas ĝin plej facile per zorgema
dieto. Ĉe infanoj, ankoraŭ nutrataj per botelo,
oni tute forlasu la lakton, precipe dum la
varma sezono kaj anstataŭigu ĝin per avenkaĉo,
regule ĉiutrihore, krom tio oni donu ĉiutage
unu ovflavaĵon disbatitan en akvo kaj ĉiuhore
unu tekuleron da kuirita mirtela suko.
Plenaĝuloj povas ekster tio manĝi riz- kaj grikaĉon, malfreŝan bulkon, facile digesteblan
biskviton. — Kiam doloroj ĉeestas, oni metu
unu- aŭ dufoje dum tago varmigan kruĉon sur
la ventron, aŭ varmajn kompresojn, post kiam
tiuj ĉi estas ŝanĝitaj trifoje ĉiun ¼ horon, oni
faru malvarmetan lavon. Nokte surventraj
kompresoj je 20o dum 2 horoj, poste ĉesi aŭ
renovigi la kompreson. Post ĉiu elkorpigo oni
prenu unu klisteron kun tri kuleroj da akvo,
je 16o kaj gardu ĝin. Ĉe obstina lakso oni
prenu 3—4 foje dumtage klisterojn je 2o kun
mirtela suko, ⅛ litro, kaj klopodu gardi ĝin
plejeble longe.








Stomakdoloroj

Ili montriĝas ofte ĉe anemiuloj kaj ĉe
nervozaj homoj kaj postulas ordinare multan
paciencon de la malsanulo, ĝis forigo de la
sufero. El tiaj suferoj povas naskiĝi pli danĝeraj malsanoj. Kiu volas kuraci stomakan
malsanecon sen kuracista helpo, devas observi
simplan dieton ĝis tute malaperis ĉiuj simp-

